
Білім беру саласында жеке тұлғаның 
коммуникативтік мəдениетін, тұлғааралық 
қарым-қатынасын қалыптастыру маңызды 
мəселелердің бірі болып табылады. Қазіргі 
қоғамның қарқынды дамуы əлеуметтік, эко-
номикалық құндылықтарды, оның ішінде қа-
рым-қатынас жəне адам мəдениетінің дең-
гейін түбегейлі жетілдіруді керек етіп отыр. 
Əсіресе, əлемдік деңгейде қарым-қатынас 
мəселелерінің шиеленісіп отырған шағында 
тұлғааралық қарым-қатынасты ізгілендіру, 
оны жоғары мəдениеттіліктің деңгейіне кө-
теру қажеттігі айқындала түсуде.  

Қазақстан Республикасы Президенті-
нің «Бəсекеге қабілетті Қазақстан үшін, бəсе-
кеге қабілетті халық үшін, бəсекеге қабілетті 
ұлт үшін» деген Жолдауында «ұлттық бəсе-
келестің қабілеті бірінші кезеңде білімділік 
деңгейімен айқындалады» деп атауы білім 
беру саласында жаңаша көзқарас, кəсіби қа-
рым-қатынас қалыптастыруды міндеттейді. 

Қазақстан Республикасы «Білім тура-
лы» Заңында білім беру жүйесінің басты 
міндеті – «ұлттық жəне жалпы азаматтық 
құндылықтар, ғылым мен практика жетістік-
тері негізінде жеке адамды қалыптастыруға, 
дамытуға жəне кəсіптік шыңдауға бағыттал-
ған сапалы білім алу үшін қажетті жағдайлар 
жасау» екендігі атап көрсетіліп, онда білім 
беру жүйесін одан əрі дамыту міндеттері 
көзделеді. Осындай міндеттерді жүзеге асы-
ру үшін Елбасы Н. Назарбаев «Интеллек-
туалды ұлт – 2020» ұлттық жобасын ұсынды. 
Интеллектуалды ұлт болу үшін тұлғаның ғы-
лыми, кəсіби, мəдени ақпаратына, білімі жə-
не біліктілігіне, психологиялық, моралдық 
ерекшеліктері мен əлеуметтік ұжымда өзін-
өзі ұйымдастыра, басқара алуына баса назар 
аудару қажеттігі туындап отыр.  

Тұлғааралық қарым-қатынас – білім 
мен тəрбиенің нəтижесі болып қана қоймай, 
бүгінгі күннің өте маңызды əрі күрделі де 
ұзақ мерзімді қажет ететін көкейкесті мə-
селелерінің бірі. Қарым-қатынасқа түспей 
тұрып жеке адамды толық түсіну, оның ада-
ми қасиеттері мен дамып-жетілуін талдау 
мүмкін емес. Педагогика ғылымының кез 
келген мəселесі адамдардың жан дүниесі-

мен, қоғам мен əлеуметтік өмірдің сан алуан 
сырларымен тығыз байланысты.  

Оқытушылар мен студенттердің тұлға-
аралық қарым-қатынастарын оқыту үдерісін-
де қалыптастыру қажеттілігі оқытушының өз 
пəнін оқыту барысында жеке басының үл-
гісімен, сонымен қатар пəнді меңгертуде же-
ке тұлға ретінде өз мүмкіндіктерінің жаңа 
қырларын танытуға қызықтыру арқылы сту-
денттерге зор ықпал ете алуымен байланыс-
ты. Осыған орай, студент оқыту үдерісіндегі 
басты субъект болғандықтан назардың бар-
лығы оның тұлға ретінде қалыптасып, да-
муына аударылады. Осындай сабақтастық 
қатынасқа қол жеткізу үшін оқытушы мен 
студенттің тұлғааралық қарым-қатынаста-
рын оқыту үдерісінде қалыптастыруымыз 
қажет.  

Бұл мəселені ғалымдарымыз да жан-
жақты қарастырған. Мысалы, Əл-Фараби, Ж. 
Баласағұн, Қ.А. Ясауи жəне т.б. ғұлама 
ойшылдар адамгершілік-имандылық тəрбие-
сі арқылы адамдар арасындағы тұлғааралық 
қарым-қатынастың біртұтастығын қалыптас-
тыруға болатындығына аса мəн берсе, А.С. 
Макаренко мен Я.А. Коменский тұлғааралық 
қарым-қатынастың тəрбиелік ықпалына 
ерекше назар аударған.  

Педагогикалық үдерістегі оқытушылар 
мен студенттердің іс-əрекетін ұйымдасты-
руда тұлғааралық қарым-қатынастың маңы-
зы ерекше. Оны сапалы ұйымдастыру педа-
гогтардың білім дəрежесі мен шеберлігіне 
байланысты. Педагогтарға қажетті мұндай 
қасиеттерді А.С. Макаренко «өнер» деп ба-
ғалаған. 

ХІХ ғасырдың екінші жартысындағы 
қазақ ғұламалары мен ағартушылары Ш. 
Уəлиханов, Ы. Алтынсарин, А. Құнанбаев 
жəне ХХ ғасырдың алғашқы ширегіндегі қа-
зақ зиялылары Ш. Құдайбердиев, А. Байтұр-
сынов өз шығармаларында адам мен қарым-
қатынас мəселесін көтерсе, оны шетелдік 
жəне отандық философ, психолог, əлеумет-
танушы жəне педагог ғалымдар да əр қы-
рынан зерттеген. Мысалы, қарым-қатынас-
тың философиялық негізін В.С. Библер, Г.С. 
Батишев, М.С. Каган, Ж.М. Əбділдин, Қ.Ə. 
Əбішев, Д. Кішібеков, қарым-қатынас мəде-

ниетін В.С. Грехнев, Е.М. Семёнова, Р.М. 
Фатихова, Е.О. Омар, Ю.А. Сапарова, ком-
муникативтік мəдениет мəселелерін И.И. 
Зарецкая, А.Н. Васильева, В.В. Соколова, 
Г.Д. Аулбекова, қарым-қатынастың қоғам-
дық-əлеуметтік өмірде тілдесу, ортақтасу 
арқылы жүзеге асуын, қарым-қатынас бары-
сында шиеленіс мəселелерін С. Елеусізова, 
А. Құдиярова, К.М. Арымбаева, психология-
дағы қарым-қатынас туралы əлеуметтік зерт-
теулер төңірегінде Б.Д. Парыгин, Л.П. Буева, 
А.А. Леонтьев, тұлғаны дамытудағы қарым-
қатынас мүмкіндіктерін Б.Г. Ананьев, А.А. 
Бодалев, Л.И. Божович, И.С. Кон, қарым-
қатынастың мəдениет теориясын Э.А. Бал-
лер, И.С. Злобин, В.Е. Давидович, Л.И. Ру-
винский, В.А. Кан-Калик, А.Н. Леонтьевтер 
зерттесе, қарым-қатынас мəселелерінің не-
гіздерін зерттеген Л.Н. Коган, Л.М. Митина, 
Г.И. Саранцев, Р.Ж. Божбанова, Қ.Б. Жарық-
баев, Э.А.Урун басарова, Х.Т. Шерьязда-
нова, Р.К. Кушембаева, этнографиялық зерт-
теулердегі қарым-қатынастың этномəдени 
деңгейін қарастырған С.А. Ұзақбаева, К.Ж. 
Қожахметова, Ж.К. Оңалбек, болашақ мұға-
лімдерге ұлттық тəрбие беру мəселелерін 
ұсынған Қ. Бөлеев, Б.А. Тойлыбаев, С.Қ. 
Қалиев, Ə.Қ. Қисымова, білім мазмұнын, 
оның ішінде жоғары мектептегі оқытудың 
теориялық-əдістемелік міндеттерін шешкен 
С. Пірəлиев, Л. Керімов, М.Н. Сарыбеков, 
К.М. Беркімбаев, Б.К. Момынбаев, С.М. Жа-
қыпов, В.А. Ким, Б.Қ. Мухамеджанов, Р.С. 
Омарова жəне т.б. зерттеушілерді жатқызуға 
болады. 

Тұлғаның қалыптасуындағы маңызды 
факторлардың бірі–қарым-қатынас мəселесі 
болып табылады. «Қарым-қатынас» түсінігі 
мен тұлғаның қалыптасуындағы қарым-қа-
тынастың алатын рөлі туралы идея кеңестік 
психологтар А.Н. Леонтьев, А.Б. Добрович, 
И.А. Зимняя, Г.В. Казнова, М.И. Лисина, 
А.В. Мудрик, Л.А. Поварницынаның жəне 
т.б. ғалымдардың еңбектерінде қарастырыл-
ған. Ал жоғары оқу орындарында оқытушы-
лар мен студенттердің тұлғааралық қарым-
қатынастарын оқыту үдерісінде қалыптас-
тыру мəселесінің теориялық негізі «оқыту 
үдерісіндегі тұлғааралық қарым-қатынастар-
ды қалыптастыру» ұғымының мəні мен маз-
мұнын анықтауға байланысты. 

Тұлғааралық қарым-қатынастың бірлігі 
мен қызметтік пайымы біркелкі түсінікті 

бермей, қарым-қатынастың қызмет түрі ре-
тінде де қарастырылады. Себебі қарым-қа-
тынас, біріншіден, бұл – қызметтің ерекше 
бір түрі (коммуникативтік қызмет), екінші-
ден, кез келген қызметті жүзеге асырудың 
шарты, үшіншіден, арнайы қойылған қыз-
меттің нəтижесі болып табылады. Өзінің ең-
бектерінде М.Н. Ночевник «Адамның да-
муын, жеке адамның тұлға болып қалыпта-
суын, оның қоғаммен байланысын басқа 
адамдармен қарым-қатынасынан тыс елесте-
ту мүмкін емес» деп атап көрсетсе, М. Жұ-
мабаев «Педагогика» атты еңбегінде бұл мə-
селе жөнінде «Жеке адамның шын мəніндегі 
рухани байлығы оның іс жүзіндегі қарым-қа-
тынастарының байлығына байланысты» деп 
жазған.  

Тұлғааралық қарым-қатынас адамдар 
болмысының қажетті шарты болып табыла-
ды. Қарым-қатынассыз адамның жекелеген 
психикалық қызметтерінің, үдерістер мен 
ерекшеліктерінің, жеке тұлғаның жəне тұтас 
қоғамның толыққанды қалыптасуы мүмкін 
емес. Кейде «қарым-қатынас», «əлеуметтік 
қарым-қатынас», «тұлғааралық қарым-қа-
тынас», «іскерлік қарым-қатынас» жəне «мə-
дени қарым-қатынас» түсініктері өзара бай-
ланысты болғанымен, бір-біріне тең келмей-
ді, себебі олардың өзіндік өзгешеліктері бо-
лады.  

Адамдар арасындағы қатынастардың 
қаншалықты айқын байқалуына байланысты 
қарым-қатынастар бірнеше түрге бөліп қа-
растыруға болады: 

Қоғамдық қатынастар анағұрлым ай-
қын көрінетін əлеуметтік бағдарлы қарым-
қатынастар (дəріс оқу, баяндама жəне т.б.). 

Бірлескен іс-əрекеттерге байланысты 
қарым-қатынастар айқын байқалатын пəндік 
бағдарлы топтық қарым-қатынастар (бұған 
еңбек ету, оқу барысында қалыптасатын қа-
рым-қатынастар жатады). 

Тұлғааралық қарым-қатынастар, яғни 
бір адамның екінші адаммен қарым-қаты-
насы. Тұлғааралық қарым-қатынасқа адамзат 
аралық ақпарат алмасу жатады, бұл қарым-
қатынастың бірінші коммуникативтік жағы 
ретінде сипатталады. Тұлғааралық қарым-қа-
тынастың екінші жағы – қарым-қатынас 
жасаушылардың өзара əрекеттестігі – тек 
сөйлесу үдерісі арқылы ғана емес, істері мен 
əрекеттері арқылы да қарым-қатынас жасау. 
Қарым-қатынастың үшінші жағы қатынас 

жасаушылардың бірін-бірі қабылдауы болып 
табылады. Ал оқыту үдерісіндегі тұлғаара-
лық қарым-қатынас дегеніміз – оқытушы-
ның ықпалымен студенттердің топтық іс-
əрекетін реттеуші, вербалды, бейвербалды 
қарым-қатынасқа түсу ерекшелігі, оқыту 
үдерісіндегі шиеленістерді шешудің, мінез-
құлықтың топтық нормаларын қалыптасты-
рудың құралы жəне болашақ маман тұл-
ғасының қалыптасуының бір факторы болып 
табылады.  

Оқыту үдерісінде тұлғааралық қарым-
қатынас мəдениетінің болмауы немесе төмен 
деңгейде болуы көп жағдайда келіспеушілік 
пен келеңсіз оқиғаларға, сондай-ақ оқыту-
шының студентпен немесе бүкіл топпен бай-
ланысының нашарлауына себеп болуы мүм-
кін. Мұндай келеңсіз жағдайды табысты əрі 
шебер түрде реттей білу оқытушының 
қарым-қатынас мəдениетіне тікелей байла-
нысты.  

Оқытушы мен студент арасындағы 
тұлғааралық қарым-қатынастың негізгі мо-
ральдық нормалары бар, олар – өзінің тың-
даушыларының əрқайсысының қадір-қасие-
тін құрметтеу, ішкі дүниесіне ықыласпен 
жəне сеніммен қарым-қатынас жасау, қайы-
рымдылық пен мейірбандық таныту. 

Кəсіби маманның коммуникативтік құ-
зіреттілігі сөйлеу қызметі арқылы қалып-
тасады. Коммуникативтік құзіреттілік – іс-
əрекет барысында түрлі коммуникативтік 
міндеттерді шешу жағдайында сөйлеу əре-
кетін тиімді жүзеге асыруға даярлығы мен 
қабілетін көрсететін тұлғаның сипаттамасы. 
Оның негізін қарым-қатынас құралдары мен 
тəсілдері, іс-əрекет нормалары мен ереже-
лері, əдептің ерекшеліктері, тұлғааралық 
байланыстарды орнату заңдары жəне ком-
муникативтік іскерліктер құрайды. Мұндай 
комуникативтік құзіреттілікке педагогтарды 
ғана емес, студенттерді де дайындау қажет. 
Студент оқытушыны қызығушылық таныт-
қан сұхбаттас жəне əріптес ретінде қабыл-
дауы қажет, бұл оқытушының сөйлеу əдебін 
қаншалықты жетік меңгергеніне тікелей 
байланысты болады. Оқытушының комму-
никативтік іс-əрекетін сипаттауда оның сөй-
леу сазы, студенттермен қарым-қатынас жа-
сауы, жауап беру мəнері, бағалаушы пікір 
айтуды орынды қолдануы, сөйлеуде қолда-
нылатын ілеспелі мимикалар мен ым-иша-

раттардың сипаты аса маңызды болып та-
былады.  

Қазiргi таңдағы қазақ педагогикасы-
ның мiндетi – адам бойындағы жақсы қа-
сиеттердi жас ұрпаққа үйрету, ұлтжанды, 
отансүйгiш, əдептi, ар-намысы биiк студент-
терді тəрбиелеу. Ал дəстүрлі педагогикада 
жоғары оқу орындарында оқыту үдерісінде 
оқытушы студентті объекті ретінде қабыл-
дап келсе, қазіргі таңда тек субъекті ретінде 
мəн беруді басшылыққа алуда.  

Студент субъекті болу үшін өзін-өзі 
тану, өзін-өзі көрсету, өзіне-өзі сену, өзін-өзі 
анықтау, өзін-өзі іске асыру, өзін-өзі реттеу 
жəне т.с.с. үдерістердің мəні мен маңызын 
ұғына білсе, оқыту үдерісіндегі тұлғааралық 
қарым-қатынастың қалыптасуына жағдай 
туындайды. Осының нəтижесінде ортада 
сөздік қарым-қатынас, сезімдік қарым-қа-
тынас, сенімділік қарым-қатынас, сыйластық 
қарым-қатынас, мəдени-этикалық қарым-қа-
тынас жəне əдеп, іс-қимыл қарым-қатынасы 
пайда болады. Мысалы, оқытушылар мен 
студенттердің арасындағы қарым-қатынас 
арқылы ақпарат алмасуда ынтымақтастық 
немесе бірлескен іс-əрекеттер орнаса, мұн-
дай байланыстар оқыту үдерісінің табысты 
болуына игі əсер етеді.  

Оқыту үдерісінде адамгершілік тəрбие-
нің ықпалы нəтижесінде тұлғааралық қарым-
қатынастар қалыптасып, субъекті-субъектара-
лық үйлесімді қатынастар пайда болады.  

Оқыту – студент пен оқытушының өза-
ра бірлесіп іске асыратын əрекетінен тұра-
тын күрделі, екіжақты үдеріс. Өйткені оқыту 
оқытушының білім берудегі негізгі іс-əрекеті 
болса, оқу – студенттің өзінің танымдық, тə-
жірибелік əрекеті.  

Оқытуға төмендегідей сипаттар тəн: 
оқытушы мен студенттердің бірлескен іс-
əрекеті, оқытушының тарапынан жетекшілік 
ету; білім беруді арнайы, жоспарлы түрде 
ұйымдастыру жəне басқару, білім берудегі 
біртұтастық жəне бірлік, студенттердің даму 
ерекшеліктерінің заңдылықтарына сəйкестік, 
студенттердің дамуы мен тəрбиесін басқару 
жəне студенттермен арадағы қарым-қаты-
насты ұйымдастыруға бағытталған педагог-
тың коммуникативтік іс-əрекет реті. 

Студенттік кезең – адамгершiлiк да-
муының, моральдық мөлшердi меңгерудiң 
қарқынды даму кезеңi. Адамгершiлiк дамуы 
өзiне адамгершiлiк сана-сезiмдi, адамгершi-

лiк мiнез-құлық жəне адамгершiлiк қарым-
қытынасты жинақтайды. Студенттік кезеңде 
студенттердің қарым-қатынас мəдениеті, 
құрбы-құрдастарымен өзара қатынастары 
айтарлықтай өзгередi. Тiптi олар үшiн жора-
жолдастарына көмек қолын беруге дайын 
тұру, достықты сүю, мейiрiмдiлiк жəне 
қайырымдылық сияқты қасиеттер өте маңыз-
ды саналады. 

Студенттің қатынас жасау типтерін 
зерттеген еңбектерді қарастыра отырып, сту-
денттердің қарым-қатынас жасау қабілетін 
үш түрге бөліп қарастыруға болатындығын 
Л.А. Перовская, Ю.М. Лотман, М.И. Рыда-
нов жəне Б.Ф. Ломовтардың еңбектерінен 
көреміз:  

1) Жалғыздыққа бейім өзімен-өзі жү-
ретін студент. Оны айналасындағы құрдаста-
рымен қарым-қатынас жалықтырады. Ол 
өзімен-өзі жалғыз қалғанда немесе өзі ұна-
татын ісімен айналысқанда ғана өзін жайлы 
сезінеді.  

2) Жұптасқан қарым-қатынас түріне 
бейім студент. Оның жанында сенімді досы 
немесе құрбысы болуы қажет. Ол доссыз 
немесе құрбысыз толыққанды өмірді сезіне 
алмайды.  

3) Топтық, ұжымдасқан қарым-қаты-
нас түріне бейім студенттер. Мұндай ұжым-
дасқан немесе бейімділіктеріне қарай топ-
тасқан студенттерден дұрыс бағыттағы са-
лауатты қарым-қатынастағы ұжымдар да, 
сондай-ақ, қоғамдағы жағымсыз əрекеттерге 
баратын топтар да қалыптасуы мүмкін.  

Осы қарым-қатынас жасау қабілетінің 
үш түрі арқылы мынадай көзқарасқа тоқта-
ламыз: егер бірінші типке жататын студент 
қақтығыс жағдайында жалғыз өзі уайым-
дайтын болса, екінші жəне əсіресе, үшінші 
типке жататын студенттер табиғи сыртқы 
қорғаныс тəсілдерін қолданады.  

Мектеп жасындағы жасөспірімдермен 
салыстырғанда, студенттердің қақтығысқа 
түсетін адамдарының саны көп, өйткені мек-
тептегі санаулы мұғаліммен салыстырғанда, 
студент əр курста он-он бес оқытушымен, 
жаттықтырушылармен, кафедрадағы, фа-
культеттегі, оқу бөліміндегі əдіскерлермен, 
қызметкерлермен тұлғааралық қарым-қаты-
насқа түседі. Оның көз алдында алуан түрлі 
мамандардың: жас, орта жастағы, егде жас-
тағы оқытушылардың, өз ісінің білікті ма-
мандарының немесе салмақты, мəдениетті 

оқытушылардың жəне беймаза, дөрекі оқы-
тушылардың əрқайсысының өзіне тəн қайта-
ланбас, дербес сабақ беру үлгілері ұсыныла-
ды. Сонымен қатар, оқытушылармен арада-
ғы қақтығыстар, түсінбестіктер мен шиеле-
ністердің пайда болу мүмкіндігі де арта тү-
седі.  

Болашақ маманды педагогика саласы 
бойынша даярлауда оның мəдениеттілігіне 
көңіл бөлу, бүгінгі мəдениеттілік дəрежесіне 
сай қарым-қатынастың сапалық деңгейін 
қалыптастыру арқылы оны əлеуметтік өмір-
ге енгізу көзделеді. Осы тұрғыдан оқыту 
үдерісінде оқытушылардың қарым-қатынас 
мəдениетін қалыптастыруының маңызы пе-
дагогикалық шеберлікті қолдануына, қарым-
қатынас үдерісі кезінде тез жəне жеңіл тіл 
табысу барысында сенімділікті, ынтымақтас-
тықты, жолдастық сезімді ояту, сұхбаттасу-
шы тұлғаның тақырыбын қызығушылықпен 
тыңдау, мимика, пантомимиканы тиімді қол-
дануы үлкен нəтижеге қол жеткізуге ықпал 
етеді. 

Оқыту үдерісінде қарым-қатынас 
стильдерін таңдау жолдары – педагогика жə-
не психология ғылымдарының ең күрделі 
мəселелерінің бірі. Педагогикалық қызметте 
қарым-қатынас барысында кез келген ке-
дергіні жеңуге қарым-қатынас жасаудың дұ-
рыс тəсілдерін таңдау, дəлірек айтқанда, пе-
дагогикалық қарым-қатынастың дұрыс сти-
лін таңдау мол мүмкіндіктер береді. Оқыту-
шының студенттермен қарым-қатынас стилі 
– əлеуметтік жəне адамгершілік мазмұнды 
категория. Ол қоғамның жəне тəрбиешінің 
əлеуметтік-этикалық ұстанымдарын сипат-
тайды. Қарым-қатынас стилі арқылы бірқа-
тар ерекшеліктер бейнеленеді: педагогтың 
коммуникативтік мүмкіндіктерінің ерекше-
ліктері, педагог пен студенттер арасында қа-
лыптасқан тұлғааралық қарым-қатынастың 
сипаты, педагогтың шығармашылық дербес-
тігі жəне студенттер ұжымының ерекшелік-
тері. Ал студенттермен қарым-қатынасты 
ұтымды ұйымдастыруда педагогикалық 
стильді дұрыс таңдап алу педагогтың жұмыс 
ерекшелігі болып табылады. Бұл ерекшелік-
тер арқылы қарым-қатынастың екі түрін 
ажыратуға болады: 

1. Əлеуметтік-бағдарлы қарым-қаты-
нас барысында əлеуметтік маңызы бар мін-
деттер шешіліп, əлеуметтік өзара əрекеттес-

тік пен қоғамдық қатынастар жүзеге асыры-
лады. 

2. Жеке-бағдарлы қарым-қатынас – 
белгілі бір бірлескен əрекеттерге бағыттал-
ған іскерлік қарым-қатынас. 

Сонымен, жаңа ғасырда бəсекеге қабі-
летті интеллектуалдық күші жетік маман 
кадрлар болмай, əлемдік бəсекеге төтеп бере 
алатындай экономика дамымайды. Қай за-
манда да өркениеттің өрлеуі интеллектуал-
дық шығармашылық қабілеттің негізінде 
іске асатыны белгілі. Осындай қабілеттердің 
дамып, қалыптасуына жоғары оқу орында-
рының педагогикалық үдерісі шешуші рөл 
атқарады.  

Қазіргі жоғары оқу орындарының оқу 
ортасы білім беру үдерісіне қатысушылар-
дың іс-əрекеттерінің өнімділігін қамтамасыз 
ете отырып, студенттердің өз бетінше білім 
алу дағдыларын дамытуға жағдай жасап, 
психологиялық-педагогикалық қолдау көр-
сетуі тиіс. Студент өзінің танымдық əрекетін 
ұйымдастырушы ретінде ұсынылған білім 
мазмұны нұсқаларын таңдау құқығын жəне 
өзінің өмірі мен қоршаған орта сапасын 
арттыру үшін оларды қолдану тəсілдерін 
пайдалануға ерікті. Сонда ғана оқыту үдері-
сіндегі тұлғааралық қарым-қатынастардың 
қалыптасуына жол ашылады. 

Резюме 
Межличностное общение – это не толь-

ко компонент обучения и воспитания, оно 
является одним из актуальных и сложных 
проблем современности, требующих длитель-
ного времени. Без общения невозможно пол-
ностью понять человека, изучить его челове-
ческие особенности и развитие. Любая проб-
лема педагогической науки тесно связана с 
внутренним миром людей, многообразными 
особенностями общественной и социальной 
жизни.  

 

Conclusion 
Interpersonal contact is an educational 

method. Nowdays it is one of the complicated 
problems which needs a longtime period. It is not 
possible to understand a man, to research his 
peculiarities and hid development without contact. 
Any pedagogical problemis closely connected 
with personal ‘s inner world and with various 
peculiarities of social life. 

 
ПРАВОСУДИЕ В ОТНОШЕНИИ НЕСОВЕРШЕННОЛЕТНИХ 

 
Разуваева М.В. 

 
Республика Казахстан стала суверенным 

государством с новой, всенародно принятой 
Конституцией. В её преамбуле, отражающей 
идеалы казахстанцев и имеющей также клю-
чевое юридическое значение, провозглашено, 
что народ Казахстана, созидая государствен-
ность, осознаёт «свою высокую ответствен-
ность перед настоящим и будущими поколе-
ниями». А будущие поколения – это сегод-
няшняя молодёжь, несовершеннолетние и де-
ти, за которых ответственность несёт не толь-
ко государство, но и каждый взрослый чело-
век. 

Президент страны в своём Послании 
народу Казахстана «Казахстан – 2030. Процве-

тание, безопасность и улучшение благосостоя-
ния всех казахстанцев» обратил серьёзное 
внимание на проблемы становления молодого 
поколения и определил перспективные задачи 
по созданию всех необходимых условий жиз-
ни, воспитания и развития молодёжи, прежде 
всего несовершеннолетних. «В возрастной по-
литике мы должны сконцентрировать своё 
внимание на молодёжи и подрастающем поко-
лении, а также на молодых семьях», – отметил 
глава государства [1]. 

Актуальность проблемы преступности 
среди несовершеннолетних вызвана ещё и 
тем, что в период глобального реформирова-
ния всех сфер общественной жизни Респуб-

